
Die 2005/2006-
somergraanseisoen het

Wat jy kry is soveel
meer
AFGRI is, sedert sy OTK-dae, al
vir meer as veertig jaar in die
saadbedryf betrokke, via sy
verbintenis met Sensako en die

Bl 34

Daar is rede tot kommer by
boere oor die doeltreffend-
heid van dipmiddels wat in

is. Nie alle middels gaan

Die kleur-, diepte- en kleiverskille van grond veroorsaak 'n verskil in opbrengspotensiaal. Dit is verder noodsaaklik dat opeenvolgende grondlae
volgens grondeienskappe soos kleur, tekstuur, struktuur, gevlektheid en diepte beskryf word.

Die Santa Gertrudis-telers

het beesboere genooi om ‘n

dag saam met hulle deur te

bring, om aan kommersiële

telers die geleentheid te gee

om inligting in te win en

ook te sê wat hulle van ‘n

goeie bul verwag.

Disclaimer
AFGRI Operations and/or AFGRILAND nor any of its
officials, members, employees, agents, representatives,
shareholders or directors shall be liable for any loss, damage
or any liability of whatsoever nature which may arise to the
reader as a consequence of this publication of any article
or advertisement in this publication or as a result of the
reader or any other person acting on the strength, accuracy
or correctness of the content provided in this publication.

AFGRILAND makes no representation, furnish no warranty
or guarantee, actual or implied or otherwise that the content,
information or data in this publication are free from errors,
omissions or inaccuracies. No information, ideas, opinions,
views or other data available in this publication should be
regarded as professional advice or the professional opinion
of AFGRILAND or any of its members, employees, agents,
representatives, or shareholders and all readers are informed
to obtain professional advice before taking any course of
action relating to anything contained in this publication.

publikasie.

van Afgriland of enige van sy beamptes, lede, werknemers,
agente, verteenwoordigers, aandeelhouers of direkteure
beskou word nie en die lesers moet hul eie professionele
advies inwin voordat enige aksie in verband met enige
inligting in hierdie publikasie geneem word.

Van die belangrikste beginsels wat as maatstawwe neergelê is,

is dat dit enersyds tot voordeel van die maatskappy en sy

aandeelhouers moes wees en andersyds ‘n uitgebreide basis

van voorheen-benadeelde persone moet verteenwoordig. Hier

kon dus geen sprake van kosmetiese veranderinge wees nie. ‘n

Bemagtigingsvennoot moes gevind word wat teen markverwante

pryse ‘n aandeel sou bekom, deeglike verteenwoordiging in

die dag-tot-dag-bedryfaspekte sou hê en terselfdertyd ervaring

en ekspertise in die groep inbring, wat bykomende waarde

en besigheidsvooruitsigte vir beide groepe betrokkenes sou

ontsluit.

Beslis nie ‘n maklike taak gemeet aan enige soortgelyke

ooreenkoms nie. Daarom word die ooreenkoms, wat in

November 2004 met die Agri Sizwe Empowerment Trust

aangekondig is, allerweë as ‘n baken in die bemagtigingslandskap

gesien.

Met Dominic Sewela, huidiglik Adjunk-hoofuitvoerende

Beampte van AFGRI Finansies en Logistiek, en Moses Moloele,

as Voorsitter van Agri Sizwe, aan die stuur, is die nuwe-era

bemagtigingstransaksie uiteindelik beklink met ‘n R502 miljoen

lening van die Landbank, waarmee ‘n 26,77% in die bedryfsbeen

van die AFGRI-groep verkry is.

Breë verteenwoordiging is verkry deur deelnemers in ‘n trust

byeen te bring wat bestaan uit ‘n kombinasie van swart

SWART EKONOMIESE
BEMAGTIGINGSTRANSAKSIE
BREEK NUWE GROND
IN DIE LANDBOUBEDRYF

6

AFGRI se besluit om ‘n

bemagtigingsvennoot

aan te stel is

voorafgegaan deur

maande se deeglike

besinning deur die

topbestuur oor die

doelwitte en vereistes

waaraan so ’n

aanstelling moet

voldoen.

besigheidsmense en verskeie bemagtigingsentitiete wat belang

het in die landboubedryf. Dit sluit volgende in: Bunang (wat

‘n groep plattelandse vroue van Mpumalanga verteenwoordig

wat betrokke is in die produksie van braaihoenders, vars vrugte

en groente ens), die National African Farmers’ Union, die

National Emergent Red Meat Producers’ Organisation (swart

boere wat betrokke is in die rooivleisbedryf) en ook die South

African Agricultural, Plantation and Allied Workers Union

(SAAPAWU – wat verteenwoordig word deur Basebenzi

Investments).

Vanuit die trust is twee verteenwoordigers aangewys tot die

AFGRI direksie (Moses Moloeloe en Khomotso Thoka) en

twee verdere verteenwoordigers, nl Moji Mogari en Dominic

Sewela) tot die uitvoerende komitee, waar hulle betrokke sal

wees by transformasie-inisiatiewe en die identifikasie van

nuwe besigheidsgeleenthede wat ontstaan weens die nuwe

strukture.

Volgens Sewela voorsien hy uiteindelik ‘n scenario waar blanke

kommersiële boere die nuwe vennote sal sien as ‘n waardevolle

toevoeging, eerder as ‘n bedreiging tot die huidige stand van

sake. “Boere sal hopelik sien dat ons kapitaal so wel as spesifieke

vaardighede na die tafel bring wat nie voorheen daar was nie”.

Die uiteindelike doelwit en voordeel van die nuwe inisiatiewe

wat aangepak gaan word is om nasionale inkomstemoontlikhede,

wat daarsonder nie sou realiseer nie, na die maatskappy toe

te herlei; om ‘n nuwe kultuur en nuwe idees te vestig wat

die winsmarges van die maatskappy en sy aandeelhouers sal

uitbrei.

From left to right: Mosidi Mpahlele, Moses Moloele, Mabel Mathlare, Dominic Sewela, Khomotso Thoka and Dr Moji Mogari.

MIELIES
‘n Oorhoofse kyk

Hoe lyk die situasie ter plaatse?

Die afgelope tyd is daar baie gesê en geskryf oor die Suid-Afrikaanse
mieliesituasie. Hier volg ‘n opsomming van ons waarneming van die huidige
situasie:

Die oordragvoorraad teen einde April 2005 word konserwatief tussen 3,8 en
3,9 miljoen ton geskat, gelykstaande aan 49% van jaarlikse verbruik.

Die huidige oes, wat eersdaags gestroop word, is op 21 Februarie deur die
Nasionale Oesskattings-komitee (NOK) op 10,258 miljoen ton geskat, wat ‘n
oordragvoorraad teen April 2006 van 4,84 miljoen ton tot gevolg sal hê (62,6%
van verbruik). Dit is onwaarskynlik dat uitvoere deur Suid-Afrikaanse hawens
800 000 ton sal oorskry (al sou plaaslike pryse tot so laag of selfs onder
uitvoerpariteit daal) a g v logistiese beperkinge om graan deur hawefasiliteite
te beweeg. Hou ook in gedagte dat SA meer as 1 miljoen ton koring en ongeveer
600 000 ton oliekoek ingevoer het. Verder word verwag dat uitvoere oor die
grens ongeveer 700 000 ton sal beloop (met ‘n potensiële tekort in Zambië).

Indien die huidige oes, soos baie verwag, meer as 11,5 miljoen ton oplewer
sal die oordragvoorraad teen April 2006 toeneem na 5,9 – 6,0 miljoen ton,
gelykstaande aan 76,5% van verbruik, of anders gestel: voorraad wat sal hou
tot Januarie 2007.

Tot tyd en wyl daar dus nie ‘n dramatiese afname in mielie-aanplantings
plaasvind nie sal huidige lae pryse voortduur. Dit is gevolglik noodsaaklik dat
mielie-aanplantings in 2005 beduidend verminder moet word.

Hoe lyk die wêreldsituasie?
Met die skryf van hierdie artikel (einde Maart 2005) was die mieliebedryf in
‘n beermark. Wêreldmielieproduksie vir 2004/2005 was die grootste ooit –
706 miljoen ton – met ‘n verwagte oordragvoorraad van 122 miljoen ton,
gelykstaande aan 17,9% van wêreldverbruik. Die VSA mielieproduksie was
300 miljoen ton en die verwagte oordrag (teen einde Augustus/begin September
2005) 52 miljoen ton (19,2% van verbruik). Verder word verwag dat die mielie-
aanplantings vir 2005/2006 in die VSA groter gaan wees as in 2004/2005, hoewel
die amptelike syfers eers op 31 Maart deur die VSA Dept van Landbou (USDA)
gepubliseer gaan word. As die moontlikheid van ernstige weerprobleme tydens
die komende plant- en groeiseisoen in die VSA buite rekening gelaat word, blyk
daar geen probleme met die algehele beskikbaarheid van mielies in die wêreld
te wees nie.

aanplantingsprobleme in China of die VSA voorkom kan ons
die mark sien opbeweeg, wat dus die uitvoerpariteitvlakke van
Suid-Afrikaanse mielies kan laat beweeg.

Jul 05 – Aug 05: Prysveranderinge ten tye van bestuiwing in
die noordelike halfrond.

Sep 05 – Des 05: Suid-Afrikaanse intensies om te plant. Teen
die huidige mieliepryse word ‘n afname in aanplantings verwag
agv finansieringsprobleme, asook die feit dat boere nie teen
huidige prysvlakke kan produseer nie, al sou ‘n rekord-oes
gestroop word.

‘n Afname in aanplanting, tesame met die heersende
weerstoestande, kan gedurende Okt 05 tot Mar 06 weer
prysbewegings veroorsaak.

Daar bestaan ook die moontlikheid dat die rand kan verswak,
wat opwaartse druk op mieliepryse kan plaas. Die wisselkoers
is ‘n element in ons prysbepaling wat deurentyd met ons sal
bly.

Vir verdere op-datum-inligting skakel AFGRI Verhandeling
by 012 663 1312.

Wat was die tendense in die verlede?  Hier volg ‘n bietjie historiese data:

Rooi lyn – Rand/$-wisselkoers
Blou lyn –  Witmielie-prys
Geel lyn – Geelmielie-prys
Groen lyn – CBOT-prys

Die data vanaf Mei 1999 toon dat wit- en geelmielies op ‘n
laagtepunt is met die rand op sy sterkste teenoor die Amerikaanse
dollar. Vir die huidige maand van April 2005 is
uitvoerpariteitvlakke op SAFEX (Randfontein)-vlakke van
R470 per metrieke ton.

  Aanduidings van wanneer produsente prysskomme-
  linge te wagte kan wees

Soos uitgewys tydens verskeie van ons boeredae glo ons dat
dit belangrik is om op die bogenoemde tydlyn te let. Hierdie
datums is ‘n breë aanduiding van wanneer daar verandering in
prysbeweging kan plaasvind:

April 05 – Mei 05: Moontlike prysveranderings a g v
aanplantings in die noordelike halfrond. Sou daar

Plant China
& VSA

China/
VSA

Bestuiwing
SA plant

H/A
SA

Bestuiwing

Apr Mei Jun Jul Aug Sep Okt Nov Des
Maande



In Suid-Afrika se
saaigebiede kom 'n wye
verskeidenheid van
gronde voor, elk met sy
eie spesifieke
eienskappe. Dit
bemoeilik standaard
voorskrifte vir
grondbewerking, veral
weens wisselende
hoeveelhede vog in die
grond en wisselende
reënneerslae.

LANDBOUFOKUS

10

VERSKILLENDE TIPES GROND
Die kleur-, diepte- en kleiverskille van grond veroorsaak 'n verskil in opbrengspotensiaal.
Dit is verder noodsaaklik dat opeenvolgende grondlae volgens grondeienskappe soos
kleur, tekstuur, struktuur, gevlektheid en diepte beskryf word. Al die eienskappe kan
herlei word tot grondkwaliteite soos deurdringbaarheid, voghouvermoë en vrugbaarheid,
wat op hul beurt weer 'n weerspieëling is van die grondpotensiaal en opbrengsvermoë.

Oor die jare is dié kwaliteite gekwantifiseer. Indien dit saam met heersende klimaattoestande
en langtermyn gemiddelde oesopbrengste in verband gebring word kan aanbevelings
vir grondbewerking gedoen word.

GRONDGROEPE
Tabel 1: Indeling van grondgroepe

Eienskappe van grondprofiel Klei %
Tipiese grondvorms in
hierdie groepe

Bruin en vaal ligte sandgronde Onder 15% Longlands, Wasbank

Rooi, bruin en vaal ligte sanderige
gronde wat op normale ploegdiepte Avalon, Hutton, Longlands,
nie veel swaarder word as in die

15 – 20%
Westleigh, Wasbank

bogrond nie  

Rooi, bruin en vaal medium
leemgronde wat op ploegdiepte
geneig is om effens swaarder te

20 – 30% Hutton, Avalon, Clovelly

word as in die bogrond

Swaar rooi kleigronde wat
swaarder word op ploegdiepte
en swaarder kleigronde met

30 – 45% Hutton, Pinedene

geel klei in die ondergrond

Vaal gebroke kleigronde met
potklei in die ondergrond 30 – 45% Bonheim, Swartland, Valsrivier

Swaar turfgronde Meer as 45% Arcadia, Rensburg

In sekere gebiede soos die Vrystaat kan die verdeling nog verder verfyn word deur nog
'n groep in te bring, nl grond met minder as 10% klei-inhoud.

DIEPTE VAN BEWERKING
Die diepte van grondbewerking op verskillende gronde staan in direkte verband met die
grondsoort en klei-persentasie daarvan. Indien nie ag gegee word op dié verband nie of
verkeerde implemente aangewend word, kan opbrengsverliese gely word.

GrondbewerkingGrondbewerking
Die rol van grondtipe en klimaat
in die keuse van implemente en
produksiestelsels

Arcadia

Na bl 18

Die skrywer en kollegas het oor ‘n periode van vier jaar verskeie dieptebewerkingsproewe
uitgevoer op twee grondsoorte, nl ‘n sandgrond van 10 – 15% klei en ‘n sand/leem van
15 – 20% klei. Hoewel verskillende klimaatstoestande gedurende die vier seisoene
ondervind is, het die resultate duidelike tendense getoon. Uit die proefwerk het twee
feite duidelik na vore gekom:
• Elke grondsoort het ‘n optimum bewerkingsdiepte en
• Te aggressiewe bewerkings kan net so nadelig wees as te vlak bewerkings.

Die vier jaar se gemiddelde resultate word as volg opgesom:
• Vir die grondgroep waarvan die kleipersentasie tussen 10 – 15% wissel, was die 

gemiddelde opbrengste oor die algemeen ± 0,45 ton/ha beter as by die hoër 
kleipersentasie grond. Dit dui op ‘n beter vogstoor- en vogleweringvermoë van dié 
gronde vir benutting deur die oes in kritiese fases.

• Soos die kleipersentasie van die gronde daal, so vermeerder die behoefte aan ‘n dieper
bewerking om maksimum opbrengste te bereik. Die resultaat was baie duidelik deurdat
by die 10 – 15% kleipersele die optimum diepte van bewerking en opbrengs eers 
tussen 350 – 400 mm bereik word, terwyl die ooreenstemmende optimum op die
15 – 20% kleipersele reeds op 275 – 325 mm diepte bereik word.

• Baie aggressiewe bewerkings soos wat verkry is met die rippertand toegerus met ‘n
groot vlerkskaar (Deltaskaar) het opbrengste laat daal, veral op die laer kleipersentasie
gronde. ‘n Moontlike verklaring is die volgende: die plantontwikkeling op die persele
was baie gestimuleer en het hoë plante met groot blaaroppervlaktes en groot 
wortelstelsels ontwikkel wat baie rojaal vog verbruik het. Tydens die kritiese fase 
van bestuiwing en pitvul en ‘n gesamentlike afname in reënval, was die persele se 
vogreserwe gevolglik reeds so uitgeput dat stremmings ontstaan het wat in die 
opbrengste weerspieël word.

• Dieselfde tendens is verkry met bewerkings wat dieper as die optimum uitgevoer is
en waar laer of dieselfde opbrengste verkry is. Die addisionele koste wat aangegaan
is om sulke aggressiewe, of dieper-as-optimumbewerkings uit te voer is nie in 
verhoogde opbrengste verhaal nie; dit het inteendeel laer inkomste tot gevolg gehad.

Met hierdie resultate as grondslag, is daar oor ‘n periode van ‘n aantal jare verskillende
grondbewerkingstelsels ook op ander gronde met klei-inhoude van 20% en hoër getoets.
Met die bostaande resultate asook die wat met die aanvullende proewe verkry is, is
grondbewerkingsriglyne vir die verskillende grondsoorte opgestel.

In Tabel 2 word hierdie riglyne saamgevat. Let veral op na die aanbevelings vir
bewerkingsdiepte en ander waarskuwings oor die toepassing van sekere praktyke.

Tabel 2: Grondbewerkingsriglyne

Grondgroepe Klei % Bewerkingsmetode Diepte
(mm)

Somerploeg en plant 250-300
Spoorverkeer* 300-400Onder 15%
(Vermy disbewerking)**
(Maak seker van verdigte lae)***

Rooi, bruin en vaal
ligte sanderige gronde
wat op normale
ploegdiepte nie veel

15 – 20%

swaarder word as in
die bogrond nie

Rooi, bruin en vaal Deklaag/Krap 150-200
medium leemgronde  Somerploeg en plant 150-200
wat op ploegdiepte Swaar disbewerking 100-150
geneig is om effens

20 – 30%
Spoorverkeer* 200-250

swaarder te word as (Vermy winterploeg in droë
in die bogrond grond)****

Swaar rooi kleigronde
wat swaarder word 
op ploegdiepte en
swaarder kleigronde 30 – 45%

met geel klei in die
ondergrond

Hutton

Longlands

Avalon

Bruin en vaal ligte
sandgronde

Deklaag/Krap 150-200
Swaar disbewerking 100-120
Spoorverkeer* 200-250
(Vermy winterploeg in droë
grond)****

Somerploeg en plant 200-250
Deklaag/Krap 200-300
Spoorverkeer* 250-300
(Vermy disbewerking)**
(Maak seker van verdigte lae)***



Diesel is diesel is diesel? Nee, gewis nie! Vir so lank
as wat daar ‘n ekstra profyt êrens gemaak kan word,
is daar genoeg gewetenloses daar buite wat
vindingryke metodes sal uitdink om ‘n groter sny van
die koek te kry – met katastrofiese gevolge vir die
kliënt. Prof de Vaal bekyk die probleem van naderby.

TEGNIES

WATTER VORME VAN DIESELKONTAMINASIE KOM VOOR?
�
Kontaminasie van diesel deur (onwettige) byvoeging van paraffien (IP)
Dit vind plaas omdat daar 'n aksynsheffing op dieselbrandstof is, wat nie op paraffien wat vir
verligtingsdoeleindes gebruik word gehef word nie. As iemand dus paraffien koop, is dit per
liter goedkoper as diesel, weens die heffing op diesel. Die aksynsheffing word op die volle
volume gehef, terwyl dit net van toepassing is op die werklike diesel en nie op die bygevoegde
paraffien nie. Dit is geheel onwettig, maar dit gebeur beslis.

Die byvoeging van paraffien by diesel is katastrofies vir 'n moderne dieselenjin. Omdat die
dieselinspuitsisteem by baie hoër druk werk as tevore is alle toleransies tussen komponente
baie kleiner as voorheen en slytasie tussen bewegende komponente kan dus nou baie makliker
plaasvind. Die diesel van ouds se smeringseienskappe is gevolglik nie meer voldoende om
beskerming teen slytasie te bied nie.�Dieselvervaardigers spreek die probleem aan deur geskikte
bymiddels by te voeg om die weerstand van die diesel teen slytasie te verbeter, maar as paraffien
by diesel gevoeg word, verlaag die slytasieweerstand�en ernstige slytasie vind plaas – weereens
met katastrofiese gevolge vir die enjin (en die eienaar van die enjin!).
�
Kontaminasie van diesel deur partikels
Moderne dieselenjins (veral die sg Common Rail-enjins) se inspuitsisteme (die dieselpomp en
inspuiters) word vervaardig teen baie fyner toleransies as tevore. Die speling tussen die
inspuitnaald en die huls is tans in die orde van 1 mikrometer. Indien diesel met partikels (sand,
stof, graanresidue, ens) gekontamineer is en nie deur die normale filters in die dieselvoersisteem

van die enjin opgevang word voordat dit by die inspuiter
uitkom nie, kan sodanige partikels tussen die twee komponente
inkom en fisiese skade veroorsaak aan die oppervlak. Dit kan
verder ook veroorsaak dat die komponente vassit, met
katastrofiese gevolge.

Die filters wat tans om nuwe enjins gebruik word, filter meestal
nominaal partikels uit wat 2 mikron en groter is. Die werklike
gevaarlike partikels word dus deurgelaat. (Net interessant om
te onthou dat die menslike oog niks kleiner as 40 mikrometer
kan sien nie. Diesel wat op die oog af skoon lyk, mag dus
beslis skadelike partikels bevat.)
�
Kontaminasie van diesel deur water
Diesel het 'n baie beperkte vermoë om water op te los. Sodra
meer water in die diesel teenwoordig is, skei dit uit en is
sigbaar as 'n tweede fase onderin die houer. Water se digtheid
is hoër as die van diesel, daarom sak dit uit.

Of die water in oplossing enige skade aan die enjin veroorsaak
is op hierdie stadium onseker. Wat egter van belang is, is dat
water onderin stoortenks die broeiplek is vir bakteriologiese
groei en dat hierdie organismes ook aanleiding kan gee tot
verstoppings – ook van filtermedia.

Dit is dus uiters belangrik om sorg te dra dat diesel so min
moontlik vry water bevat. Alle stoortenks moet dus voorsien
word van filters en sisteme om te verseker dat bv warm diesel
wat afkoel nie lug (met vog) uit die atmosfeer insuig nie.
�
Kontaminasie van diesel met swael
Daar bestaan baie miskonsepsies oor die swaelinhoud van
diesel en die effek wat dit op die smeringsgedrag van diesel�het.

Die huidige SANS 342-spesifikasie vir diesel in Suid-Afrika
maak voorsiening vir twee vlakke: normale diesel, met 'n
maksimumvlak van 3 000 mg/ liter swael� (0,3%) en die sg
lae-swael diesel, wat 'n maksimumvlak van 500 mg/ liter
(0,05%) swael bevat.�

vir enjins

In Europa is 50 mg/ liter (0,005%) swael tans die norm en
lande soos Swede gebruik al vir etlike jare diesel met 'n
swaelinhoud van 10 mg/ liter (0,001%). Gemeet teen hierdie
norme, is die swaelinhoud van Suid-Afrikaanse diesel dus
steeds baie hoog. Die rede hiervoor is dat swael primêr uit
diesel verwyder word vir besoedelingsredes en ons het nog
nie dieselfde besoedelingsprobleem nie.

Die uitlaatgasse van dieselenjins blaas die swael wat in die
diesel was in die atmosfeer in as�swaeldioksied.�Verwydering
van swael uit diesel is dus 'n proses wat tydens raffinering
van die ru-olie, waaruit diesel vervaardig word, voortspruit.
Hoe meer swael verwyder moet word, hoe meer moet die ru-
olie geraffineer word. Hoe meer die ru-olie geraffineer word,
hoe meer verander die struktuur van die koolwaterstowwe,
wat die mengsel vorm wat ons diesel noem. Die hoogs-
geraffineerde diesel (met min swael) het ongelukkig nou
minder goeie slytasiewerende eienskappe as die minder
geraffineerde produk van voorheen. Hiervoor moet ook
voorsiening gemaak word deur 'n geskikte bymiddel by die
diesel te voeg om te verseker dat die smeringsgedrag van die
dieselproduk voldoende is.�

Die swakker smeringsgedrag is dus nie a g v die minder swael
nie, maar weens die struktuurverandering van die
koolwaterstowwe tydens die addisionele raffinering, om die
swael te verwyder.
�
Op hierdie stadium is die SANS 342-spesifikasie vir� diesel
ontoereikend� aangesien 'n aanduiding van slytasiebestandheid
eers baie onlangs bygevoeg is. Verder is 'n beperking op
maksimum toelaatbare partikelkontaminasie ook onlangs
bygevoeg – die bepaling is 'n maksimum van 24 mg/ liter
partikels, maar geen beperking word geplaas op die
grootteverdeling van die partikels nie. Die grootteverdeling
is beslis 'n belangrike faktor,�maar wêreldwyd begin mense
nou eers daarna kyk. Die goue reël is egter dat mens die
skoonste moontlike praktyke moet volg met die hantering van
diesel.

HOE NOU GEMAAK?
Johan Wolvaardt, bestuurder: Tegniese Dienste van AFGRI
Toerusting bevestig dat enjins se brandstofstelselleeftyd verleng
kan word deur voorsorg te tref en te verseker dat die diesel
wat gebruik word aan die hoogste moontlike standaarde
voldoen. Hy stel die volgende riglyne daar:
• Alle klante en dieselgebruikers moet kwaliteit diesel aankoop

en seker maak dat die opberg, hantering en aanvulprosedures
korrek is.

• Brandstof moet in skoon houers gestoor word en moet 
toegerus wees met die regte filters om seker te maak dat 
kontaminasie, water en partikels uitgehou word.

• Hantering en aanvulproses: alle mobiele dieselhouers moet
ook toegerus wees met die regte filters en pype en 
hervulpunte moet beskerm word.

• Filters vir stoor- en mobiele tenks kan van AFGRI gekoop
word.

• Brandstofbymiddel om die smering van diesel te verbeter
kan by AFGRI aangekoop word onder die partnommer 
TY16233.

• Filters op masjiene moet met die Vervaardigerspesifikasie-
filters vervang word om te verseker dat die regte beskerming
gehandhaaf word.

Skakel Johan Wolvaardt vir verdere navrae by
012 452 0314 of 082 809 8450.

Dit is dus uiters belangrik om
sorg te dra dat diesel so min
moontlik vry water bevat. Alle
stoortenks moet dus voorsien
word van filters en sisteme om
te verseker dat bv warm diesel
wat afkoel nie lug (met vog) uit
die atmosfeer insuig nie.

Kundiges in die meganisasie-bedryf het deeglik ondersoek
ingestel na die verskillende gehaltevlakke van diesel
vanaf beskikbare bronne, aangesien die beste gehalte
skoon diesel onteenseglike voordele inhou in terme van
enjinwerkverrigting, die verlaging van onderhoudskoste
en die verlenging van die lewensduur van enjins weens
verminderde verwering (afgesien van die omgewings-
voordele daarvan).

Daarom is daar besluit om Sasol turbodiesel™ aan boere
beskikbaar te stel. AFGRI is die eerste Landboumaat-
skappy wat hierdie produk vir boere aanbied en aangesien
dit direk van die vervaardiger by die boer afgelewer
word, word kontaminasiemoontlikhede tot die absolute
minimum beperk.

Waarom word die produk ondersteun?
In pas met internasionale, sowel as die Suid-Afrikaanse
Nasionale Standaard (SANS)- riglyne vir die bemarking
van lae-swael standaardgraaddiesel, is Sasol turbodiesel™
in 2002 aan die mark bekendgestel. Die produk is met
verloop van tyd verander en verfyn, deur die verdere
beperking van die swaelinhoud (die wetlike vereistes van
0,3% is verbeter tot ‘n swaelinhoud van minder as 0,05%).
Nog ‘n belangrike ontwikkeling was die byvoeging van
voorpunttegnologie multifunksionele bymiddels, wat alle
internasionale smeringstandaarde oortref, werking verder
bevorder en skoner brandstofstelsels en vinniger brandstof-
inname tot gevolg het.

Wat is die voordele van die laer swaelvlakke in die
produk?
Verbeterde werkverrigting weens skoner en meer
effektiewe ontbranding; skoner brandstofinspuiting;
verlengde enjinlewe a g v verminderde verwering;
verlenging van olieaftapintervalle, omdat dit roetvorming
verminder en die vorming van sulfaatpartikulate (klein
partikels wat die bymiddels in enjinolie uitput en die olie
laat verdik) beperk.

Hoe voel motorvervaardigers oor die gebruik van lae-
swael diesel?
Moderne dieselvoertuie word sodanig ontwerp dat dit
lae-swael diesel vereis, vandaar die sterk ondersteuning
deur die Suid-Afrikaanse voertuigvervaardigersliggaam,
NAAMSA, vir die algemene beskikbaarmaking van die
lae-swael diesel. Ons haal aan: ‘We strongly support this
initiative to make cleaner, top performance diesel
available. It enables users to achieve better performance
from the advanced vehicles that our members market.’

Die tydskrif FLEETWATCH skryf: ‘Recent rapid
advances in diesel engine design that give higher output,
improved fuel economy, improved durability and reduced
maintenance can only be fully realized when using fuels
and lubricants of high quality.’

Kan turbodiesel met ander diesel gemeng word?
Ja, dit is volkome verenigbaar met alle ander diesel. Deur
die byvoeging van Sasol turbodiesel™ word die gehalte
van standaardgraaddiesel verhoog.

TURBO-
DIESEL
AFGRI stel die veilige
alternatief beskikbaar



Daar is egter groot verskille in die
beskouing van eiendomsreg en grond
tussen die Romeins-Hollandse reg en die
inheemse reg. Eiendomsreg in die ou
Europese tradisie was ‘n baie sterk reg en
die regte van grondeienaars het ‘n groot
mate van beskerming geniet. Die beginsel
van privaatbesit is sterk gevestig binne
hierdie stelsel. In die tradisionele inheemse
regstelsels wat in Afrika gegeld het, is die
beginsel van kommunale eiendomsreg en
gebruik vasgelê. Grond het gewoonlik aan
die stamkaptein “behoort”, maar kon deur
almal in die stam gebruik word. Individuele
areas vir bewoningsdoeleindes is dikwels
aan families toegeken, maar die konsep
van eiendomsreg op grond was vreemd.

Die verskil in benadering tot grond en
eiendomsreg het amper onafwendbaar gelei
tot konflik. Selfs in Van Riebeeck se tyd
was daar al konflik oor grond in Suid-
Afrika. In 1913 is die Swart Grond Wet
op die wetboeke geplaas,wat die konsep
van sogenaamde “geskeduleerde areas”
ingebring het. Swartmense kon nie grond
buite die geskeduleerde areas koop,
behalwe van ‘n ander swart persoon nie.
Die wet is in 1936 opgevolg met die Swart
Trust en Grond Wet. Die wet het ‘n
maksimum aantal hektare per provinsie
vasgestel wat vir die gebruik deur
swartmense bekom kon word. Na 1948 is
‘n beleid van “swartkol-opruiming” gevolg
en is mense ook in terme van die
Groepsgebiedewet van 1966 verskuif.

Sedert 1990 het die politieke bedeling in
Suid-Afrika begin verander en moes die
Suid-Afrikaanse gemeenskap poog om ‘n
oplossing te vind vir die baie komplekse
en emosioneel-belaaide grondkwessie.
Sekere kompromieë is in die verband
aangegaan en die tussentydse Grondwet

ARBEIDSWETGEWING

van 1993 het voorsiening gemaak vir die
beskerming van eiendomsreg, maar ook
vir restitusie, m a w die herstel van
grondregte wat sedert 1913 in terme van
rassediskriminerende wetgewing en
praktyke van mense ontneem is. Die Wet
op die Herstel van Grondregte is in 1994
gepromulgeer om uitvoering te gee aan
die grondwetlike opdrag tot restitusie. Die
1996-Grondwet het verder gegaan en ook
voorsiening gemaak vir besitsregher-
vorming en die herverdeling van grond.

Die Grondwet het dus ‘n totaal nuwe
bedeling rondom grond in Suid-Afrika
gebring. Dit is belangrik om daarop te let
dat die Grondwet die oppergesag in die
land is. Alle ander wette moet in lyn met
die Grondwet wees. Die Konstitusionele
Hof is die bewaker van die Grondwet en
kan ander wette en optredes hersien indien
dit nie in ooreenstemming met die
bepalings van die Grondwet is nie. Die
Grondwet kan slegs deur ‘n twee-derde
meerderheid in die Parlement gewysig
word.

Die Grondwet bevat ‘n Menseregte-
handves, wat onder andere beskerming
verleen aan eiendomsreg. Die eiendoms-
klousule in die Suid-Afrikaanse Grondwet
is redelik uniek in die sin dat dit voorsiening
maak vir die beskerming van eiendomsreg,
maar terselfdertyd ook ‘n mandaat gee vir
grondhervorming. Die Grondwet maak
ook voorsiening vir vergoeding by
onteiening en bepaal watter faktore in ag
geneem moet word by die bepaling van
sodanige vergoeding.

Die grondhervormingsprogram, soos vervat
in die Witskrif op Grondhervorming staan
dus op drie bene, te wete restitusie,
besitsreghervorming en die herverdeling

Die wortels van die Suid-Afrikaanse reg lê in die
Romeins-Hollandse reg, m a w die reg van die ou
Romeine soos oorgeneem en aangepas deur die
Nederlanders. Mettertyd het ander regstelsels
ook ingewerk op die Suid-Afrikaanse reg, soos
die Engelse reg en ook die inheemse reg.

Grondhervorming
WAARVANDAAN EN
WAARHEEN?
M Jacobs, Direkteur, MacRobert Prokureurs Ing



van grond. Elkeen van hierdie programme word ondersteun
deur spesifieke wetgewing. Restitusie geskied in terme van
die Wet op die Herstel van Grondregte van 1994. Die Wet
op Grondhervorming (Huurarbeiders) van 1995, die Wet op
die Uitbreiding van Sekerheid van Verblyfreg van 1997 en
die Wet op Kommunale Grondregte van 2004 is hoofsaaklik
gemik op besitreghervorming, maar bevat ook elemente van
herverdeling. Die herverdeling van grond geskied in terme
van die sogenaamde LRAD (Land Redistribution and
Agricultural Development)-program en die Wet op die
Voorsiening van Grond en Bystand, nr 126 van 1993, word
hier as ‘n instrument aangewend. Elkeen van bogenoemde
programme en wette sal in ‘n toekomstige artikel in
besonderhede behandel word.

Die basiese beginsels van die grondhervormingsprogram,
wat vervat is in die Witskrif op Grondhervorming en telkens
deur die regering bevestig is, is dat dit ‘n ordelike proses
moet wees, dat dit sosiale geregtigheid in die hand moet
werk, dat dit regsgedrewe is (m a w dat die howe toesig hou
oor die proses), dat herverdeling moet geskied op die basis
van gewillige koper en gewillige verkoper en dat dit
ekonomies- en omgewingsvolhoubaar moet wees.

Daar is egter ‘n lewendige openbare debat aan die gang oor
hierdie uitgangspunte en die regering is onder baie druk om
weg te beweeg van die beginsels van vrywillige koper en
verkoper en die betaling van markverwante vergoeding aan
huidige grondeienaars. Instrumente soos onteiening,
grondbelastings en plafonne op grondbesit word deur
drukgroepe voorgestel om grondhervorming te probeer versnel.
Daar is ook tans ‘n ondersoek aan die gang oor buitelandse
grondbesit en die impak wat dit op veral eiendomspryse het.

Wat die vordering met die grondhervormingsproses aanbetref,
is daar tot op datum ongeveer 57 000 restitusie-eise afgehandel,
uit ‘n totaal van ongeveer 68 000 eise.  3,4 Miljoen hektaar
grond is reeds onder staatsprogramme aan swartmense
oorgedra.

Grondhervorming het ook en is steeds besig om plaas te vind
in lande soos Australië, Kanada, Mexico, Brasilië, Indië,
Thailand, Indonesië, Namibië en Zimbabwe. Elke land se
situasie verskil natuurlik, maar daar is waarskynlik lesse te
leer uit ander lande se ervarings. ‘n Oorsig oor die verloop
van grondhervorming in sommige van hierdie lande sal in
‘n toekomstige artikel gegee word.

Dit is ook van belang vir grondeienaars om te weet watter
beskermingsmaatreëls tot hul beskikking is in die geval waar
grond onwettiglik beset word en waar persone buite die
ordelike grondhervormingsproses optree. Meer inligting in
hierdie verband sal in ‘n toekomstige artikel verskaf word.
Die opspraakwekkende Modderklip-saak, waar die uitspraak
van die Konstitusionele Hof tans afgewag word, sal
waarskynlik aanduidend wees van presies wat die rol van die
staat in so geval is. Die uitspraak sal ook in besonderhede in
die Afgriland behandel word wanneer dit beskikbaar is.

AFSTANDDOENING
Die inhoud van hierdie artikel stel nie regs- of ander advies daar nie. Elke

situasie verskil en word bepaal deur die betrokke omstandighede. Ten einde

regsadvies oor ‘n betrokke geval te bekom moet professionele advies

persoonlik ingewin word. MacRobert Ingelyf en die skrywer hiervan is nie

aanspreeklik vir enige onjuistheid, foute of weglatings nie.

Grondgroepe Klei % Bewerkingsmetode
Diepte
(mm)

Deklaag/Krap 150-200
Swaar disbewerking 100-120

30 – 45% Spoorverkeer* 200-250
(Vermy winterploeg in droë
grond)****

Deklaag/Krap of dis in droë grond 100-150
       opgevolg met plant in droë grond.

Indien voldoende lentereëns 120-150
voorkom kan vlak lenteploeg
toegepas word opgevolg met
krapbewerkings met plant.Swaar turfgronde Meer as 45%
Dieselfde as 1 maar saadbedding
bewerk met tandimplemente in
nat grond en daarna plant.
Spoorverkeer*
(Vermy winterploeg in droë 150-200
grond)****

* Spoorverkeer beteken rip op die ry en pas beter by 1,5 meter rye.
** Hierdie gronde is geneig om baie fyn te werk en is dan onderhewig aan wind- 

en watererosie. Net een disbewerking gedurende die wintermaande om stronke 
te sny, word aanbeveel. Waar EPTC op somergeploegde gronde toegedien word,
word ‘n tandimplement aanbeveel.

*** Verdigting kom veral op sanderige gronde voor. Profielgate behoort gegrawe te
word om verdigting te identifiseer.

**** Waar voldoende vog in die winter of lente teenwoordig is, kan ‘n ploegbewerking
op hierdie gronde uitgevoer word.

AANBEVELING
Om die gevolgtrekking te maak dat een bewerking (wat reg uitgevoer is) beter is as ‘n
ander bewerking (wat ook reg uitgevoer is) is nie moontlik nie.

Ander faktore speel ook ‘n rol in die keuse van ‘n spesifieke grondbewerkingstelsel. ‘n
Paar van hierdie faktore word hier genoem, maar dis nie noodwendig ‘n volledige lys
nie:
• Spesifieke voorkeur van die boer
• Die koste van ‘n stelsel
• Die invloed wat die stelsel het op die totale kapitale belegging in masjienerie (sommige

stelsels benodig beslis minder trekkers)
• Faktore soos grond- en winderosie kan ‘n bydrae lewer tot ‘n sekere keuse
• Kontoerwalle en veral die spasiëring van die walle speel ‘n rol
• Ander faktore.

Die aanbeveling is gevolglik dat, indien u op ‘n sekere grondbewerkingstelsel besluit,
u seker moet maak dat dit reg uitgevoer word. Die grondbewerkingsdiepte speel ‘n
belangrike rol in die sukses van die stelsel en spesiale aandag moet hieraan gegee word.
Wanneer u dit oorweeg om na ‘n ander bewerkingstelsel oor te skakel, moet u seker
maak dat u dit vir die regte redes doen. Ontleed eers alle faktore voordat u ‘n besluit
neem.

Tandimplemente kan dieper werk as ploeë. Maak seker dat die tand-ondersteuning voldoende is.

Saadbed-implemente lewer ‘n goeie
oppervlakte waarin saad goed kan ontkiem.

Van bl 11

Vaal gebroke
kleigronde met
potklei in die
ondergrond



Nie so lank gelede in ons landbouverlede
nie was landbougrond oorvloedig.
Weliswaar nie orals ewe vrugbaar nie,
maar gelukkig heeltemal voldoende
oppervlakgewys om marginale gronde
grootliks te vermy en net die vrugbare
gedeeltes te benut. Arbeid was volop en
dit was nie vreemd om landerye met die
hand om te dolwe en te bewerk nie. Om
die waarheid te sê is die grond eintlik baie
deeglik op die manier bewerk, omdat daar
weinig kompaktering was en die manier
van bewerking die grond diep en deeglik
vermeng het. Van gronduitputting was
daar nie sprake nie, die organiese inhoud
was hoog en die opbrengste voldoende
om in die behoeftes te voorsien.

Maar die bevolking groei daagliks
wêreldwyd en produksiedruk neem toe.
Dit gee aanleiding tot die era van
chemikalieë en implemente: trekkers,
dolploeë, stootskrapers, skottelploeë,
beitelploeë en dies meer word jaar vir jaar
in landerye ingestoot om die grond te
bewerk. Alles moontlik word bygevoeg
en ingewerk om gronde, wat met tyd steriel
en uitgeput geraak het, te regenereer sodat
maksimumopbrengste gelewer word.
Vyftig, sestig jaar lank, seisoen in en
seisoen uit. Dit word al hoe meer algemene
praktyk om grond met gebreke te omskep
tot bruikbare landbougrond.

Tegnologie word die boer se grootste
vennoot in die stryd teen die natuurkragte
van droogte, hitte en gronduitputting:
Spilpunte word aangelê of pulserende
drup benat die plante elke twee uur en
voer sommer voedingstowwe ook
(hidroponika). Kalk, fosfate en organiese
materiaal word in die grond ingewerk om
die ideale groeimedium vir wortelstelsels
te bewerkstellig.

Maar die natuur gaan sy eie
onverbiddellike gang. Alles moontlik word
gedoen, maar die vraag na voedsel neem
wêreldwyd toe terwyl bewerkbare
oppervlaktes en opbrengste begin afplat.
Waarheen nou? Genetiese manipulasie.
Fnuik die peste wat oesskade veroorsaak.
Bou tonnels wat die natuur op sy plek
hou. Verwerk en verpak en vervoer sodat
vermorsing tot die absolute minimum
beperk word. Gebruik satelliete om die
grondpotensiaal en probleemareas te
identifiseer om dit maksimaal te kan benut.

Omtrent alles op dees aarde word of is
reeds gedoen. Waarheen nou?

Laterale denkers sê: kyk onder die grond!
Hulle sê: wat bo die grond aangaan is ‘n

LANDBOUFOKUS

spieël van wat onder die grond aangaan.
Die nuwe denkers sê: ‘n mens kan nie in
20cm grond suksesvol en standhoudend
boer nie, omdat, ongeag die digtheid van
die wortelstelsel, die risiko vir uitdroging
te groot is. Die plante het diepte ook nodig.

Dit is ‘n bekende feit dat ‘n plant se fyn
worteltjies afsterf binne 24-48 uur nadat
die voedingstof- en wateropname gestaak
is. Aan die ander kant weerstaan ‘n
goedontwikkelde wortelvolume voeding-
stof- en watertekorte baie beter, weens
die verhoogde houvermoë daarvan, alias
‘n grondkundige konsultant van Stellen-
bosch, Tienie du Preez.

Onder die grond heers ‘n lieflike klimaat,
waar die mikroflora in organiese materiaal
baie langer in stand gehou word en waar
die grondwater, mits die plante se wortels
dit kan bereik, baie langer tot die plant se
beskikking is. Met ‘n vlak wortelstelsel
is dieper grondvog ontoeganklik vir die
plant en dus nutteloos. Uitdroging begin
van bo af en hoe dieper die wortelstelsel,
hoe meer sal die plant teen droogte bestand
wees en dit sal ook in staat wees om goed
te reageer op enige reën gedurende die
groeiseisoen.

Die probleem is dat alle grond gelaagd
is en plantwortels nie van een laag na die
volgende groei nie. Deur dieper te rip sal
nie die probleem oplos nie. Dit maak wel
die grond dieper los, maar vermeng nie
die grond homogeen nie en plantwortels
sal nie noodwendig hierop reageer nie.
As die grond egter een keer deeglik
homogeen vermeng is sal wortelgroei die
hele grondvolume vul. Hoe beter die
grondvermenging dus, hoe groter die
worteldigtheid.

Dan is daar ook ‘n verdere probleem:
kompaktering. Ploeg (tot op enige diepte)
beperk plante se wortelstelsels tot op
daardie ploegdiepte. Daar vorm ‘n
verdigtingslaag op die ploegdiepte en
wortels groei nie dieper as die laag nie.

Twee grondkundiges, dr JAJ van Vuuren,
van SGS Laboratoriums en prof AS
Claassens, van die Universiteit van
Pretoria, is deur Soilmix genader om
wortelstudies met diepgrondvermenging
op mielies te doen.

Die algemene opvatting is dat mielies ‘n
oppervlakkige wortelstelsel het. In die
proef is mielies geplant in grond wat diep
en homogeen vermeng is (sonder enige
bykomende byvoegings of bemesting) en
is vergelyk met mielies wat op normale

diepte geplant is. Profielgate is gemaak
nadat die mielies alreeds droog was. Slegs
die primêre wortels was nog sigbaar. Hulle
bevinding was as volg: “It was very clear
that no root growth could be found
underneath the layer that's been ploughed.
The reason for that is that the conven-
tionally ploughed areas had an oversupply
of soil acidity and had also densified in
the conventionally ploughed areas. In
contradiction to this, roots were found up
to a depth of 1,2 m in areas where Soilmix
soil preparation methods had been
implemented.” (Foto’s ter stawing van
hierdie bevindinge kan op die internet by
www.soilmix.biz gesien word.)

Net soos met mielies, is ook gevind dat
ander plante wat oppervlakkige
wortelstelsels het, se wortels veel dieper
groei indien die wortelomstandighede
korrek is. ‘n Voorbeeld is sitrusbome.
Tydens proewe, na grondvermenging, is
wortels gekry van tot 4,5 meter diep.

By die Willem Prinsloomuseum, oos van
Pretoria, is daar in 2003 stroke in ‘n
mielieland aan dié soort bewerking
onderwerp. Daar is niks by die grond
gevoeg nie en die mielies is tussen ander
mielies geplant. Die mielies wat in die
bewerkte grond geplant is was byna
dubbeld so hoog, met koppe byna twee
keer so lank en dik as die in die
kontrolegroep. Die Universiteit van
Pretoria het wortelstudies gedoen en
gevind dat die proefplante se wortels areas
van 1 – 2 meter gekoloniseer het.

Die korrekte manier is egter om
presisieboerdery in kombinasie met
grondhomogenisering toe te pas. So word
verseker dat daar waar te diep
bewerking nadelig vir die oes sal wees
(bv in kleigronde) die bewerkingsdiepte
aangepas word na die optimale toe en dat
die korrekte voedingstowwe en
chemikalieë tot op maksimumdiepte
vermeng word vir optimale benutting.

Net soos daar baie weerstand bestaan teen
enige nuwe tegnologiese ontwikkelinge
(GM-plante is ‘n sprekende voorbeeld)
druis die benadering van diep-bewerking
van grond in teen alles waaraan ons al
geslagte glo en gewoond is en word daar
heftig gereageer oor die meriete van die
nuwe benadering. Ruimte laat nie toe dat
die tegnieke en ondersteunende metodes
ook hier bespreek word nie, maar gaan
loer gerus in by die webblad van Soilmix
vir verdere inligting (HYPERLINK
http://www.soilmix.biz) of e-pos:
soilmix@mweb.co.za.

“It's perfect for
farmers, builders,
gardeners, hunting
lodges, construction
worksites and golf
course owners.”

The new John Deere utility vehicle, the high performance
Gator (HPX), is set to take the SA market by storm.

Less than 2,5 metres long and just over 1,2 metres wide, the
Gator is no ordinary utility vehicle. It's ideal for rough terrain,
heavy duty hauling or medium commercial work.

David Kelder, territory manager for John Deere SA's
commercial and consumer equipment (C&CE) division says,
"The Gator is a fast, convenient and hassle free alternative to
a conventional utility vehicle.”

"It's perfect for farmers, builders, gardeners, hunting lodges,
construction worksites and golf course owners,” he maintains.

The HPX Gator comes in a 4x2 or 4x4 model with a high
torque 784 cc (20 hp) diesel engine. Despite its compact size,
it's remarkably tough and can haul up to 590 kgs (with a driver,
passenger and maximum box capacity) while travelling at
40 km/h.

Another outstanding feature is its heavy duty hydroformed
steel frame. John Deere is the industry pioneer in this 21st
century hydroforming technology.

Hydroforming expands raw steel inside a mould by using high
pressure water. Because the pressure is applied uniformly,
every hydroformed frame ends up with identical thickness
and therefore high tolerance for bending, twisting and heavy
loads.

"Frames made by welding or stamping just can't compare to
our technology," Kelder says.

John Deere first launched the Gator in South Africa in 1999
with the 4x2 Turf Gator and the 6x4 diesel Gator. John Deere
has now decided to increase the range of Gators available with
the introduction of the CX Compact Gator and the HPX Gator.

"The response to the Gator has been phenomenal and we
expect enormous demand during 2005 for the HPX," Kelder
adds.

Some of the HPX Gator features are:
Fuel system: 20,1 litres capacity
Towing capacity
and payload
capacity: 590 kg
Weight: 4x4 = 636 kg

4x2 = 614 kg
Depth: 229 mm
Full vehicle suspension

The Gator comes with a number of easily attached accessories.
These include a utility cart, front blade, canopy, winch and
rotary broom.

A new
meaning
to tough

John Deere high performance Gator (HPX) in action.

FOTONUUS

AFGRI MPUMALANGA-OOS

DRA BY TOT INTERHOëR-

ATLETIEK 2005

Interhoër 2005 met Hoërskool Lydenburg as gasheer, was voorwaar

‘n hoogtepunt vir sportliefhebbers wat die dag bygewoon het.

AFGRI Mpumalanga-Oos het die medaljes geborg.

BOEREDAG OP
BRONKHORSTSPRUIT

Op Woensdag 9 Maart 2005 het ‘n groot groep boere van
die Bronkhorstspruitomgewing van tien-uur die oggend af
die geniepsige hoëveldsonnetjie ontsnap en in die pragtige
stoorgebou van Hans van Rensburg van Arbor bymekaar-
gekom. Ferdi Louw, Hoofbestuurder: AFGRI Toerusting,
het in sy toespraak o a die boere verseker dat die maatskappy
en verskaffers indringend kyk na maniere om hulle in
moeilike tye te ondersteun (die bemarking van die nuwe
John Deere 6003-trekker is ‘n voorbeeld hiervan – sien
berig hieroor op bl 50). Mnr van Rensburg het die kwessie
van etielalkoholproduksie (etanol) as moontlike langtermyn-
oplossing vir die mieliebedryf aangeraak. Jackie Pretorius
het ‘n baie interessante video vertoon oor die geskiedenis,
bedryf en produksiefasiliteite van John Deere en Gerrie
Jordaan het die nuwelinge uit die John Deere-stal bekend-
gestel en daar is ook gepraat oor finansiering, versekering
en AFGRI Saad. Die spot-pryse wat uitgedeel is (pette,
baadjies, koopbewyse, ens) het bygedra tot die gesellige
atmosfeer en dit was gou reeds duidelik dat die dag ‘n groot
sukses gaan wees.

Na ‘n besoek aan die saadproewe is almal na die landerye
waar die groot groen luukse John Deere-modelle een na
die ander met groot grasie die ryk grond diep omgeploeg
het, terwyl boere geïnteresseerd al die detail bekyk en
beluister het.

Daarna het Manie van Brakel en sy personeel toegesien dat
almal lekker eet en kuier en so die kersie op nog ‘n
suksesvolle boeredag geplaas. Die volgende persone van AFGRI het saam met die borg, John Deere,

meegehelp om van die dag 'n groot sukses te maak:�Dries Roedolf
(meganisasiebemarking), Bresler Wilmans (besigheidsontwikkeling),
Ferdi Louw (Hoofbestuurder: AFGRI Toerusting), Hans van Rensburg
(boer en eienaar van die plaas), Gerrie Jordaan (werkwinkelstreeks-
bestuurder), Marius Cornelius (saadbemarking), Manie van Brakel
(gasheer en organiseerder van die boeredag) en Norman Miller van die
Cullinantak.




